Tað er altíð spennandi tá íð ársins fyrstihjálpari skal finnast, og ikki minst grundgevingin fyri 

hesum stóra heiðuri.
Vit vilja fegin koma við okkara uppskotið til ársins fyrstahjálpara 2010.

grundgevingin
Grundgevingin fyri at velja Sakaris Zachariassen til hendan heiðurin, er fyri tað bragd hann útinti tá abba og ommu sonur okkara Edvard Vang, var fyri einum álvarsamum ferðsluóhappi, tann 05.09.2010      

Stutt frágreiðing um tilburðin.

Edvard kordi prutl, við Sakarisi sitandi aftan oman eftir Sundsvegnum, júst sum teir skuldu koyra fram við einum bili, snaraði hesin til vinstru inn á Gæsugøtu. 
Prutlið kordi inn í síðuna á bilinum, við tí úrsliti, at báðir blivu slongdir av prutlinum upp um bilin. 

Edvard fekk álvarsamt kraniubrot, hann bleiv um náttuna fluttur við flogfarði til Danmarkar.

Sakaris bleiv slongdur nógvar metrar oman eftir gongubreytini hann fekk stoyt í høgru síðu og ryggin eisini hevði høvdið tikið.
Hóast hann var illa á holdum komin, fór hann beinan vegin til Edvard, at vita hvussu til stóð.

Hann greiðir soleiðis frá, “tá eg kom til Edvard helt eg hann verða deyðan ,eg føldi ongan andadrátt ella puls, eg blásti luft í hann og gav honum hjartamasagu, samstundis sum eg rópti eftir hjálp”.

Vit kunnu illani ímynda okkum hvørja støðu Sakaris hevur verðið í, men kortini megnar hann at koma vinmanninum til hjálpar.

Vit eru ikki í yva um at Sakaris eigur lívið í Edvardi, tá ið foreldrini hjá Edvard  vóru á politistøðini, eftir Edvard var komin heim úr Danmark, greiddi ein politistur teimum frá, at sum teir mettu støðuna tá ið teir koma á ólukkustaði, so var tað heilt víst Sakaris, sum hevði fingið lív í aftur Edvard , vit eru honum sera takksom fyri hansara bragd

Sakaris eigur eitt stórt pláss í okkara hjørtum.
Støðan í dag

Gerandisdagurin er komin aftur, Edvard hevur tikið skúlagongdina uppaftur, um ikki við somu megi sum áður, tíðin lekir øll sár, tað er eisini galdandi fyri Edvard.   

